
[bookmark: _Hlk127980614]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄՆԵՐ, ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

1. Անհրաժեշտությունը
          ՀՀ կառավարության «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություն և լրացում, Հայաստանի Հանրապետության կառավարության 2022 թվականի դեկտեմբերի 29-ի թիվ 2111-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունումը պայմանավորված է  ՀՀ 2023թ. պետական բյուջեի «1049․ Ճանապարհային ցանցի բարելավում» ծրագրի նոր «21013․  Համաշխարհային բանկի աջակցությամբ իրականացվող Կենսական նշանակության ճանապարհացանցի բարելավման երկրորդ լրացուցիչ ֆինանսավորման ծրագրի շրջանակներում ավտոճանապարհների բարեկարգման աշխատանքներ» միջոցառման իրականացման նպատակով հիմնանորոգվող ճանապարհների տեխնիկական և հեղինակային հսկողության մատուցված խորհրդատվական ծառությունների դիմաց վճարումներ իրականացնելու, ինչպես նաև 2022թ.-ի դեկտեմբերի 28-ին ընդունված, սակայն չվճարված կատարողականների նկատմամբ պարտավորությունների մարման անհրաժեշտությամբ։

2. Ընթացիկ իրավիճակը և խնդիրները
          Նախագծով առաջարկվում է հիմնադրամի կողմից իրականացվող վարկային ծրագրերի միջև կատարել հետևյալ վերաբաշխումները՝

-1049-21006 «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 2»

Սույն միջոցառման 5134 «Նախագծահետազոտական ծախսեր» հոդվածով ՀՀ պետական բյուջեով առաջին եռամսյակի համար նախատեսված է 210,187.7 վարկային միջոցներ, այդ թվում նաև տեխնիկական հսկողին կանխավճար տալու նպատակով: Հիմք ընդունելով, որ շինարարական աշխատանքները բաժանված են 2 լոտերի 8 կմ և 34 կմ հատվածների, իսկ 34 կմ հատվածի համար դեռևս Կապալառուի հետ պայմանագիրը կնքված չէ, ուստի ֆինանսավորող ԱԶԲ բանկի հետ բանակցություններ են ընթանում տեխնիկական հսկողին կանխավճարը մասնակի փոխանցելու հարցով: Հիմք ընդունելով վերոհիշյալը, 60,630.0 հազար ՀՀ դրամ վարկային միջոցները անհրաժեշտություն է առաջացել ըստ առաջնահերթության վերաբաշխելու 21013 «Համաշխարհային բանկի աջակցությամբ իրականացվող Կենսական նշանակության ճանապարհացանցի բարելավման երկրորդ լրացուցիչ ֆինանսավորման ծրագրի շրջանակներում ավտոճանապարհների բարեկարգման աշխատանքներ» միջոցառմանը՝ ծրագիրն ավարտելու և մնացորդային պարտավորությունները մարելու համար:


-1049-21008 «Վերակառուցման և զարգացման եվրոպական բանկի աջակցությամբ իրականացվող ՀՀ պետական սահմանի Բագրատաշեն անցման կետի կամրջի վերակառուցման վարկային ծրագիր»
Տեղեկացնում ենք, որ շինարարական աշխատանքները ավարտվել են 2022թ.-ին, իսկ  օգոստոսի 19-ին տեղի է ունեցել պաշտոնական բացման արարողությունը և կամուրջը հանձնվել է շահագործման։ Ընթացքի մեջ է թերությունների վերացման ժամանակահատվածը, որը կամուրջի դեպքում տևում է 2 տարի։
2023թ համար սույն միջոցառումով նախատեսվել է միայն հնարավոր 5 տոկոս հետավարտական գումարի վճարում, եթե առաջացած բոլոր թերությունները վերացվեն: Հաշվի առնելով, որ այս ժամանակաշրջանում տեխնիկական հսկողի համապատասխան մասնագետների ներգրավվածությունը պարտադիր է, այդ պատճառով 2022թ. նոյեմբեր ամսվա ընթացքում ստորագրվել է պայմանագրի փոփոխության համաձայնագիր՝ մասնագետների ներգրավվածությունների միջև վերաբաշխման մասով, որից հետո միայն ներկայացվել են համապատասխան հաշիվները արդեն իսկ 2023թ. հունվար ամսին: Պայմանագրային պարտավորությունների մարման նպատակով անհրաժեշտություն է առաջացել 5134 հոդվածի համար վերաբաշխելու 14,605.0 հազար ՀՀ դրամ, որից 8,600.0 հազար ՀՀ դրամ վարկային միջոցների մասով և 6,005.0 հազար ՀՀ դրամ՝ ՀՀ համաֆինանսավորման: Սույն վերաբաշխումը առաջարկում ենք առաջին եռամսյակով, առաջին կիսամյակով և ինն ամսով իրականացնել 1049 Ծրագրի 21012 «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր» նույն 5134 հոդվածից, իսկ տարով վերականգնել 21012 միջոցառման 5134 հոդվածը և նզվեցնել 21008 միջոցառման 5112 հոդվածից: Արդյունքում տարով 21008 միջոցառման ՀՀ պետական բյուջեով սահմանված գումարը չի փոփոխվի:
Սույն փոփոխության արդյունքում լրացումներ են կատարվել նաև միջոցառման արդյունքային ցուցանիշների վրա։

-1049-21009 «Եվրոպական ներդրումային բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 3»

  Հիմք ընդունելով ՀՀ գերակա շահ ճանաչված հողակտորների օտարման գործընթացի իրականացման խնդիրրը, անհրաժեշտություն է առաջացել մրցույթի հիման վրա նոր պայմանագիր կնքել ՀՕՏԾ նախագծող, իրականացնող,վերահսկողի հետ, որն առաջացրել է արդյունքային ցուցանիշների ավելացում: Պայմանագրի ֆինանսավորումն իրականացվելու է առկա միջոցների հաշվին:


-1049-21011 «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 3»

         Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագրի (Տրանշ 3) շրջանակներում Թալին-Լանջիկ շուրջ 18.7կմ ճանապարհահատվածը 2022թ-ին հանձնվել է շահագործման և գտնվում է թերությունների համար պատասխանատվության ժամկետում: Համաձայն կապալառուի հետ կնքված պայմանագրի, ճանապարհահատվածի հանձնման փաստով պետք է վճարել պահված 10% գումարը ամբողջությամբ կամ մասնակիորեն: Նշված վճարումն իրականացնելու համար 2023թ բյուջեով սահմանվել են անհրաժեշտ գումարները, սակայն փոխարժեքային տարբերության պատճառով համաֆինանսավորման մասով մոտ 30,000.0 հազար ՀՀ դրամ չի բավարարում պայմանագրի գնի պահված գումարի առաջին 5%-ի ամբողջական վճարման համար:
           Արդյունքում անհրաժեշտություն է առաջացել 2023թ.-ի պետական բյուջեում կատարել վերաբաշխում, որն առաջարկում ենք առաջին եռամսյակով և առաջին կիսամյակով իրականացնել 21009 միջոցառման 5134 հոդվածի համաֆինանսավորման գումարներից, իսկ ինն ամսով և տարով վերականգնել՝ կատարելով միջեռամսյակային վերաբաշխում 21011 միջոցառման 5112 հոդվածում՝ ՀՀ պետական բյուջեով միջոցառման համար սահմանված գումարը անփոփոխ թողնելու համար: 
Սույն փոփոխությունն ազդեցություն չի ունենում միջոցառման արդյունքային ցուցանիշների վրա։


-1049-21012 «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր»

Սույն միջոցառման 5134 «Նախագծահետազոտական ծախսեր» հոդվածով ՀՀ պետական բյուջեով առաջին եռամսյակի համար նախատեսված է վարկային մասով 62,277.0 հազար ՀՀ դրամ, իսկ ՀՀ համաֆինանսավորման մասով 25,960.0 հազար ՀՀ դրամ՝ տեխնիկական հսկողին վերջնական վճարումներ կատարելու նպատակով: 
Տեղեկացնում ենք, որ T4-CS-01-D պայմանագրի շրջանակներում Final Design Report-ի համար ներկայացված հաշիվը չի հաստատվել՝ ՀՕՏԾ պատրաստման ծառայությունների շրջանակում ներկայացված փաթեթները վերջնական չլինելու արդյունքում: Իրականացվել են նախագծային փոփոխություններ և ներկայումս վերջնական ՀՕՏԾ պատրաստման աշխատանքները ընթացքի մեջ են: 
Նշյալ աշխատանքների հետաձգման արդյունքում անհրաժեշտություն է առաջացել ըստ առաջնահերթության 26,395.0 հազար ՀՀ դրամ գումարը վերաբաշխելու 21013 «Համաշխարհային բանկի աջակցությամբ իրականացվող Կենսական նշանակության ճանապարհացանցի բարելավման երկրորդ լրացուցիչ ֆինանսավորման ծրագրի շրջանակներում ավտոճանապարհների բարեկարգման աշխատանքներ» միջոցառմանը՝ ծրագիրն ավարտելու և մնացորդային պարտավորությունները մարելու համար:
Սույն փոփոխությունն ազդեցություն չի ունենում միջոցառման արդյունքային ցուցանիշների վրա։

-1049-21013 «Համաշխարհային բանկի աջակցությամբ իրականացվող Կենսական նշանակության ճանապարհացանցի բարելավման երկրորդ լրացուցիչ ֆինանսավորման ծրագրի շրջանակներում ավտոճանապարհների բարեկարգման աշխատանքներ»

«Ճանապարհային դեպարտամենտ» հիմնադրամի կողմից իրականացվող ՎԶՄԲ-ի թիվ 8957-AM «Կենսական նշանակության ճանապարհային ցանցի բարելավման ծրագրի երկրորդ լրացուցիչ ֆինանսավորում» վարկային ծրագիրն ավարտվել է 2022թ դեկտեմբերի 31-ին: 2023թ պետական բյուջեով 21013 միջոցառման  «Համաշխարհային բանկի աջակցությամբ իրականացվող Կենսական նշանակության ճանապարհացանցի բարելավման երկրորդ լրացուցիչ ֆինանսավորման ծրագրի շրջանակներում ավտոճանապարհների բարեկարգման աշխատանքներ» 5113 «Շենքերի և շինությունների կապիտալ վերանորոգում» և 5134 «Նախագծահետազոտական ծախսեր» հոդվածների վարկի և համաֆինանսավորման մասով միջոցներ նախատեսված չէին: »
2022թ․ հոկտեմբերի 3-ին կնքված հիմնանորոգման պայմանագրի աշխատանքների ավարտման ժամկետն էր սահմանվել դեկտեմբերի 16-ը, սակայն շինարարական աշխատանքների կատարման ընթացքում անհրաժեշտությունից ելնելով կատարել են փոփոխություններ և նոր վերջնաժամկետ է սահմանվել դեկտեմբերի 26-ը: Կապալառուն աշխատանքներն ավարտել է սահմանված ժամկետում: Ընդունված աշխատանքների և հետավարտական երաշխիքային ժամկետի աշխատանքների դիմաց վճարումներ կատարելու համար անհրաժեշտություն է առաջացել վերաբաշխել 70,630.0 հազար ՀՀ դրամի վարկային և 17,700.0 հազար ՀՀ դրամի համաֆինանսավորման միջոցներ՝ վերոնշյալ պայմանագրի շրջանակներում հիմնանորոգվող Հ-15 Մ5-Արմավիր-Արգավանդ-Մարգարա ճանապարհահատվածում իրականացվող աշխատանքների դիմաց վճարումներ կատարելու համար:
2022թ կնքված տեխնիկական և հեղինակային հսկողության խորհրդատվական պայմանագրերի շրջանակներում ծառայությունները մատուցվել են, սակայն հաշվետվությունները խորհրդատուի կողմից ներկայացվել են դեկտեմբերի 30-ին, որի դիմաց վճարումներ կատարելու համար անհրաժեշտ է վերաբաշխել 2,400.0 հազար ՀՀ դրամի վարկային և 3,605.0 հազար ՀՀ դրամի համաֆինանսավորման միջոցներ: Նշյալ վերաբաշխումները ընդամենը կազմում են 94,335.0 հազար ՀՀ դրամ, որից վարկային մասը  73,030.0 հազար ՀՀ դրամ և ՀՀ համաֆինանսավորման մաս 21,305.0 հազար ՀՀ դրամ: 
Վարկային մասը առաջարկում ենք վերաբաշխել 1049 ծրագրի 21009 «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 2» միջոցառման 5134 հոդվածից 60,630.0 հազար ՀՀ դրամ և 12,400.0 հազար ՀՀ դրամը 21012 «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման» միջոցառման 5134 հոդվածից, իսկ ՀՀ համաֆինանսավորման մասը 21012 «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման» միջոցառման 5134 հոդվածից 13,995.0 հազար ՀՀ դրամ և 7,310.0 հազար ՀՀ դրամ 21009 միջոցառման « Եվրոպական ներդրումային բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 3»  5134 հոդվածից:
Սույն փոփոխության արդյունքում լրացումներ են կատարվել նաև միջոցառման արդյունքային ցուցանիշների վրա։

3.Ակնկալվող արդյունքը
ՀՀ տարածքային կառավարման և ենթակառուցվածքների նախարարության կողմից իրականացվող մի շարք ծրագրերով նախատեսված միջոցառումների բնականոն ընթացքի ապահովում, 2023 թվականի պետական բյուջեում նախատեսված ֆինանսական միջոցների արդյունավետ օգտագործում։

4.Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ ՀՀ պետական բյուջեի եկամուտների ու ծախսերի փոփոխություն չի առաջացնում: 

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Կառավարության 2021-2026թթ. ծրագիր՝ «Տարածքային և ենթակառուցվածքների նախարարություն», կետ 28.2, 28.3, 28.4, 31.1, 31.2:
ՀՀ կառավարության 18/08/2021թ. N 1363-Ա որոշմամբ հաստատված ՀՀ կառավարության ծրագրի «3.2 Ճանապարհաշինություն» բաժին: Քաղաքի տնտեսական, սոցիալական և էկոլոգիական զարգացման, ինչպես նաև ազգաբնակչության կենսամակարդակի բարելավման կարևոր նախադրյալ է հիմնանորոգված ճանապարհային ցանցը ուղեկցող կոմունիկացիաներով, այդ թվում ջրահեռացումն ու արդիականացված փողոցային լուսավորությունը, որը կնպաստի զբոսաշրջիկների թվի աճին, նոր աշխատատեղերի ստեղծմանն ու քաղաքացիների անվտանգության մակարդակի բարձրացմանը։
«3.2 Ճանապարհաշինություն» բաժնի 5-րդ պարբերությամբ նախատեսված «տեղական նշանակության ճանապարհների հիմնանորոգում, գյուղական ճանապարհների անվտանգության ապահովում» բարեփոխման ուղղություն:



